Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, jakitekoa zer aurreikuspen duen Hezkuntza Departamentuak Cintruenigon Ingelesez Ikasteko Programa ezarrita daukan Otero de Navascués ikastetxe publikotik datozen ikasleei herriko La Paz DBHIan jarraipena emateko. Galdera argitaratu zen 2016ko maiatzaren 20ko 73. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro (UPN) parlamentu-taldeak 9-16/PES-00217 idatzizko galdera egin du. Hona Nafarroako Gobernuko Hezkuntzako kontseilariaren informazioa:

Hezkuntza Departamentuak apirilaren 19ko 118/2016 Ebazpenaren bitartez, PAI programatik heldu diren ikasleek Bigarren Hezkuntzako ikastetxeetan programa horren jarraitutasuna araupetu du, ingelesez emanen diren gaiak eta saioak doituz, “Bigarren Hezkuntzako Programa Eleaniztuna” deitutako programa berri baten bitartez.

Programa hau ingelesez ikasteko programatik heldu diren ikasleak hartzen dituzten Bigarren Hezkuntzako ikastetxe guztietan ezartzen joanen da, bai eta frantsesez ikasteko programatik eta alemanez ikasteko programatik heldutako ikasleak iristen direnean ere.

Horrenbestez, “Otero de Navascués” ikastetxe publikoan ingelesez ikasteko programan diharduten ikasleek Cintruenigoko “La Paz” DBHIan jarraituko dute ikasten Bigarren Hezkuntzako Programa Eleaniztunean.

